
DEFERRED ACTION FOR  
WORKERS IN LABOR DISPUTES
Na̠xa ni̠ka̠’a̠n na̠ vechiñu Department of Homeland Security (DHS), vechiñu naní 
“migración,“ xa̠‘á na̠ yuví na̠ sáchiñu?

Tu íyo kua̠chi nu̠ú sáchiñu iin na̠ yuví, ra ntúkui̠i̠n-na̠ xa̠‘á-ña̠, ra kuvi ntukú-na̠ iin 
tutu va̠‘a xí‘in na̠ vechiñu DHS ra saá kuvi kachiñu-na̠ xí‘in tutu va̠‘a ra tävá-na̠-na̠. 
Tutu va̠‘a ikán kúú iin tutu u̠vi̠ kui̠ya̠ va. Xí‘in tutu xaá yó‘o, kuvi ntukú na̠ sáchiñu 
kua̠chi átu mií na̠ xi̠tǒ‘o-na̠ kúntiva̠‘a-na̠ xí‘in-na̠ ra iinka kuvi chintieé tá‘án na̠ 
vechiñu xí‘in mií na̠ sáchiñu. 

Na̠xa kuvi chintieé tá‘án-na̠ na̠ yuví?

Xí‘in tutu yó‘o, taxi-na̠ u̠vi̠ kui̠ya̠ ra kökuvi tavá-na̠ na̠ yuví ti̠xin u̠vi̠ kui̠ya̠ ikán. 
Kúni̠ kachi ña̠ tävá-na̠ na̠ yuví xí‘in tutu yó‘o ti̠xin u̠vi̠ kui̠ya̠ chi íyo iin tutu va̠‘a-na̠. 
Mií na̠ xí‘in tutu yó‘o kuvi ntukú-na̠ iin tutu xí‘in-ña̠ kuvi kachiñu-na̠ tu xíniñú‘u-na̠ 
kachiñu-na̠ chi köo xǔ‘un-na̠. Tu kuée va nti‘i kua̠chi, ra saá kuvi ntukú na̠ yuví u̠vi̠ 
ka kui̠ya̠. Xíniñú‘u kachiñu tá‘án u̠vi̠ vechiñu. Mií u̠vi̠ vechiñu kúú iin vechiñu tá tu̠‘un 
ve‘e nu̠ú chíntieé tá‘án-na̠ xí‘in na̠ sáchiñu, ra átu iin vechiñu estado á iin vechiñu 
ñuu á iin vechiñu federal kúú-ña̠. Iinka vechiñu kúú vechiñu DHS, ra mií DHS kúú vechiñu 
nu̠ú sákusuvi-na̠ na̠ yuví tu̠‘un na̠ vechiñu xa̠‘á tutu va̠‘a. Mií na̠ vechiñu nu̠ú chíntieé 
tá‘án-na̠ xí‘in na̠ sáchiñu kúú na̠ vechiñu ña̠ xíniñú‘u ntukú tutu va̠‘a yó‘o chi xíniñú‘u-
na̠ ka̠‘a̠n-na̠ xí‘in na̠ DHS ña̠ ná kunta̠a̠ ini-na̠ ña̠ íyo na̠ sáchiñu na̠ süvi ciudadano kúú-
na̠ ra átu íyǔ‘u-na̠ ra va̠‘a ka taxi-na̠ tutu va̠‘a nta‘á-na̠ ra saá kuvi ntukú-na̠ kua̠chi 
xa̠‘á na̠ xi̠tǒ‘o-na̠. Ra saá, tiaa na̠ vechiñu iin tutu, ña̠ naní “Statement of Interest“ ra 
chinta‘á-na̠ tutu ikán nu̠ú na̠ vechiñu DHS ra ná kunta̠a̠ ini-na̠ na̠xa ntó‘o na̠ sáchiñu ra 
yoo kúú na̠ sáchiñu ra saá mií na̠ sáchiñu ikán kuvi ntukú-na̠ tutu va̠‘a yó‘o.

Yoo kúú na̠ kuvi ntukú tutu va̠‘a yó‘o?

Xina xíniñú‘u na̠ vechiñu ntukú-na̠ kua̠chi xa̠‘á iin na̠ xi̠tǒ‘o nu̠ú sáchiñu na̠ yuví (ra átu 
ya̠chi̠ sa̠chiñu-na̠ xí‘in xi̠tǒ‘o ikán) ra mií na̠ vechiñu xíniñú‘u-na̠ tiaa-na̠ iin tutu xa̠‘á 
na̠ sáchiñu ra chinta‘á-na̠ tutu ikán nu̠ú na̠ vechiñu DHS ra saá kuvi ntukú-na̠ tutu va̠‘a 
yó‘o.

Köo iinka ña̠‘a kúni̠ na̠ vechiñu DHS. Iin nta̠a̠ xíniñú‘u na̠ sáchiñu kúú iin na̠ sáchiñu 
ntúkú kua̠chi xa̠‘á na̠ xi̠tǒ‘o. Tá kúú nti‘i na̠ sáchiñu, na̠ köo tutu va̠‘a, kuvi ntukú tutu 
yó‘o – tu xa̠ íyo kua̠chi-na̠ xí‘in na̠ DHS tá tu̠‘un xa̠ kúni̠-na̠ tavá-na̠-na̠, ra kuvi ntukú-
na̠ tutu yó‘o ra saá tu na̠ köo kua̠chi xí‘in na̠ DHS. Tá kúú nti‘i na̠ sáchiñu kuvi ntukú-
na̠ tutu va̠‘a yó‘o. Ra ná kunta̠a̠ ini-yó ña̠ mií na̠ vechiñu DHS kúú na̠ kuvi taxi-na̠ tutu 
va̠‘a ra átu kúni̠-na̠ ra átu kökúni̠-na̠ ra tu kökúni̠-na̠ taxi-na̠ tutu va̠‘a yó‘o, ra köo 
ta̠tán.

Ntáa ke kúú ña̠ ntúkui̠i̠n na̠ sáchiñu?

Tá ká‘a̠n-ntu̠ xa̠‘á ña yó‘o, ká‘a̠n-ntu̠ xa̠‘á iin á kua̠‘á na̠ sáchiñu xí‘in iin xi̠tǒ‘o ra tá 
ntukú-na̠ kua̠chi chi mií na̠ xi̠tǒ‘o kökúni̠-na̠ kantíxa-na̠ tu̠‘un na̠ vechiñu, ra saá ntukú-
na̠ kua̠chi xí‘in iin ve‘e nu̠ú chíntieé tá‘án-na̠ xí‘in na̠ sáchiñu. Tá tu̠‘un tu íyo iin 
na̠ xi̠tǒ‘o ra kökúni̠-na̠ cha‘vi va̠‘a-na̠ xǔ‘un xa̠‘á kua̠‘á óra sáchiñu na̠ yuví átu iinka 
kökúni̠-na̠ taxi-na̠ ntakintieé na̠ sáchiñu átu iinka kúni̠-na̠ kachiñu na̠ sáchiñu kua̠‘á 
óra ra lo‘o va chá‘vi-na̠ ra átu iinka täxi-na̠ vánte á tie‘̠é xi̠ní xíniñú‘u na̠ yuví, ra 
saá mií na̠ sáchiñu kuvi ntukú-na̠ kua̠chi xí‘in iin ve‘e nu̠ú chíntieé tá‘án-na̠ xí‘in na̠ 
sáchiñu. Tu kántíxa-ún ña̠ vä‘a kúú na̠ xi̠tǒ‘o nu̠ú sáchiñu-ún chi kökántíxa-na̠ tu̠‘un na̠ 
vechiñu, ra ná ka̠‘a̠n-ún xí‘in iin ve‘e ñuu-ún tá tu̠‘un iin ve‘e nu̠ú chíntieé tá‘án-na̠ 
xí‘in na̠ sáchiñu. 

Átu xa̠ íyo kua̠chi nu̠ú sáchiñu-i̠?

Tu xa̠ ntúkú-ún kua̠chi xa̠‘á na̠ xi̠tǒ‘o, ra kúma̠ní chinta‘á na̠ chíntieé tá‘án-na̠ xí‘in-ún 
iin tutu nu̠ú na̠ vechiñu DHS, ra ná ka̠‘a̠n-ún xí‘in na̠ yuví na̠ chíntieé tá‘án xí‘in na̠ 
sáchiñu ra iinka kuvi ka̠‘a̠n-ún xí‘in iin ve‘e nu̠ú íntichi-na̠ xa̠‘á na̠ ntá‘vi ra saá kuvi 
chintieé tá‘án-na̠ xí‘in-ún.

Na̠xa chintieé tá‘án na̠ ve‘e xí‘in na̠ sáchiñu, ña̠ ná ntaki‘in-na̠ ntiǎyu kinto̠o-na̠ yó‘o?

Iin ve‘e nu̠ú sákusuvi-na̠ na̠ xi̠tǒ‘o ña̠ ná kantíxa-na̠ tu̠‘un na̠ vechiñu xa̠‘á ntiǎyu íyo 
na̠ sáchiñu, tá tu̠‘un vechiñu naní Department of Labor á iinka ve‘e a vechiñu kúú ve‘e 
xíniñú‘u chinta‘á tutu nu̠ú vechiñu DHS. Mií tutu ikán xíniñú‘u ka̠‘a̠n xa̠‘á ve‘e á 
vechiñu ña̠ xíto ntosó kua̠chi na̠ xi̠tǒ‘o ra iinka xíniñú‘u-ña̠ ka̠‘a̠n-ña̠ ki̠ví na̠ xi̠tǒ‘o. 
Mií tutu ikán xíniñú‘u ka̠‘a̠n-ña̠ ña̠ mií na̠ sáchiñu xiyo ikán xíniñú‘u-na̠ kinto̠o-na̠ yó‘o 
ra saá kuvi chintieé tá‘án-na̠ xí‘in na̠ vechiñu ña̠ ná ntukú-na̠ kua̠chi xa̠‘á na̠ xi̠tǒ‘o.  
Átu na̠ ve‘e á na̠ vechiñu täxi-na̠ tutu tu köntukú na̠ sáchiñu iin tutu – na̠ sáchiñu á 
na̠ chíntieé tá‘án xí‘in-na̠ xíniñú‘u-na̠ ntukú-na̠ tutu chi átu íyǔ‘u na̠ sáchiñu ra átu 
xíniñú‘u-na̠ kinto̠o-na̠ yó‘o ra saá kuvi ntukú na̠ vechiñu kua̠chi xa̠‘á na̠ xi̠tǒ‘o vä‘a.

Ná kunta̠a̠ ini-ún, ra tu ntúkú na̠ vechiñu kua̠chi xa̠‘á iin xi̠tǒ‘o nu̠ú sáva̠‘a-na̠ ve‘e chi 
könícha‘vi-na̠ na̠ sáchiñu xí‘in-na̠ xa̠‘á óra kua̠‘á nta̠a̠ yo̠ó junio 2020 nta̠a̠ yo̠ó julio 
2022, ra saá iin nta̠a̠ mií na̠ sa̠chiñu yo̠ó ikán kúú na̠ kuvi ntukú tutu va̠‘a. Tutu tiaa-na̠ 
vechiñu kä‘a̠n ki̠ví na̠ sáchiñu.   

Na̠xa ntukú na̠ sáchiñu tutu ña̠ ná tävá-na̠-na̠ ra iinka tutu taxi ntiǎyu kachiñu-na̠?

Na̠ sáchiñu, na̠ xa̠‘á ká‘a̠n tutu yó‘o, kuvi ntukú-na̠ tutu va̠‘a ña̠ u̠vi̠ kui̠ya̠, iin ña̠ kúú 
ña̠ tävá-na̠-na̠ ti̠xin u̠vi̠ kui̠ya̠ ra iinka ña̠ kúú iin tutu lo‘o taxi ntiǎyu kachiñu-na̠.  Na̠ 
yuví ikán kuniñú‘u-na̠ ntukú-na̠-ña̠ xí‘in vechiñu naní USCIS ra kuvi ntaki‘in-na̠ u̠vi̠ tutu 
mií ki̠í ikán. Nu̠ú tutu internet ña̠ yó‘o kuvi ka‘vi-ún xa̠‘á tutu kuniñú‘u chinta‘á na̠ 

https://www.nilc.org/wp-content/uploads/2022/07/Factsheet-on-DOL-FAQs-Deferred-Action-2022-07-07.pdf
https://www.dhs.gov/enforcement-labor-and-employment-laws

yuví tu ntukú-na̠ tutu va̠‘a. Ná kunta̠a̠ ini-ún ña̠ kuvi ntukú iin na̠ yuví ña̠ ná kinto̠o-na̠ 
yó‘o ra köxíniñú‘u-na̠ cha‘vi-na̠ xa̠‘á-ña̠, ra tu ntukú-na̠ tutu taxi ntiǎyu kachiñu-na̠, ra 
ná cha‘vi-na̠ $410 xa̠‘á-ña̠, ra iinka kuvi ntukú-na̠ ña̠ ná lo‘o va cha‘vi-na̠.

Ntáa nu̠ú chinta‘á-yu̠ tutu tu ntukú-yu̠ tutu va̠‘a yó‘o?

Ná chinta‘á-ún tutu nu̠ú ve‘e yó‘o:

USCIS
Attn: Deferred Action
10 Application Way
Montclair, CA 91763-1350

Á kuvi ntukú tuku na̠ yuví tutu va̠‘a yó‘o?

Átu saá kuu-ña̠, ra kúma̠ní kunta̠a̠ ini-ntu̠. Tu kuée va xá‘ntia-na̠ chiñu xa̠‘á kua̠chi na̠ 
xi̠tǒ‘o, ra átu kuvi ntukú tutu va̠‘a na̠ sáchiñu ra mií na̠ USCIS köníka‘a̠n-na̠ xa̠‘á-ña̠. Tu 
chika̠a̠ ini-na̠ xa̠‘á-ña̠, ra tiaa-ntu̠ iinka tutu xa̠‘á-ña̠ ña̠ ná kunta̠a̠ ini na̠ yuví. 

Xí‘in tutu va̠‘a yó‘o, á kuvi ntukú na̠ yuví tutu naní residencia?

U̠‘un, xí‘in tutu yó‘o iin nta̠a̠ kuvi kinto̠o na̠ yuví iin tóo lo‘o yó‘o Estados Unidos.

Á i̠yo kúú-ña̠ ntukú na̠ yuví tutu va̠‘a yó‘o chi átu kuvi tavá-na̠-na̠? 

Tu köo kua̠chi-ún xí‘in na̠ vechiñu DHS ra köníntukú-na̠ tavá-na̠ yó‘o̠, ra átu ntukú-ún 
tutu yó‘o, ra saá kunta̠a̠ ini na̠ vechiñu DHS ña̠ yó‘o íyo-ún, ra tu kunta̠a̠ ini-na̠ saá ra 
átu i̠yo kúú-ña̠ chi kuvi tavá-na̠ yó‘o̠. Mií tutu sákutú na̠ yuví ña̠ ná ntukú-na̠ tutu va̠‘a 
yó‘o kúú tutu sě‘e ra tu koo iinka presidente kui̠ya̠ va̠xi ra átu vä‘a kuu-ra̠ ra kuvi 
ntukú-ra̠ tavá-ra̠ na̠ yuví. Iinka kúú-na̠ tu ni̠xi̠yo kua̠chi-ún nu̠ú na̠ póli ra xina ka̠‘a̠n-ún 
xí‘in iin na̠ íntichi xa̠‘á na̠ yuví tá tu̠‘un iin abogado na̠ chíntieé tá‘án xí‘in na̠ köo 
tutu va̠‘a, ra saá kuvi chintieé tá‘án-na̠ xí‘in-ún ná kunta̠a̠ va̠‘a ini-ún xa̠‘á-ña̠. Mií na̠ 
vechiñu DHS xa̠ ni̠ka̠‘a̠n-na̠ xa̠‘á na̠ yuví átu íyo kua̠chi-na̠ nu̠ú na̠ póli ra kuvi ntukú-na̠ 
tutu va̠‘a yó‘o ra tu ni̠xi̠yo kua̠chi nu̠ú na̠ póli ra átu i̠yo kúú-ña̠ chi kuvi tavá-na̠-na̠

Tu kúni̠ ka‘vi-ún iinka tutu xa̠‘á tutu va̠‘a ña̠ yó‘o ra kuvi ka‘vi-ún tutu yó‘o ña̠ tia̠a 
na̠ ve‘e NILC xí‘in iinka tutu tia̠a mií na̠ DHS.

Ná kunta̠a̠ ini-ún ña̠ yánká kúú tutu va̠‘a xaá ra kúni̠-ntu̠ 
kunta̠a̠ ini na̠ yuví ra ntakani-ntu̠ na̠ yuví xa̠‘á-ña̠. Tu íyo 
tu̠‘un kúni̠-ún ntaka̠tú‘un-ún xí‘in-ntu̠ xa̠‘á tutu yó‘o, ra ná 
ka̠‘a̠n-ún xí‘in Ann Garcia agarcia@nipnlg.org á xí‘in iinka 
Jessie Hahn DAforWorkers@nilc.org. 

https://www.nilc.org/wp-content/uploads/2023/01/FAQ-New-DHS-Guidance-on-Prosecutorial-Discretion-for-Labor-Disputes-v-2023-01-17.pdf
https://www.nilc.org/wp-content/uploads/2023/01/FAQ-New-DHS-Guidance-on-Prosecutorial-Discretion-for-Labor-Disputes-v-2023-01-17.pdf
https://www.dhs.gov/enforcement-labor-and-employment-laws
mailto:agarcia%40nipnlg.org?subject=
mailto:DAforWorkers%40nilc.org?subject=

